
bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 

universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

kechmaganligidan, balki ayrim ziddiyatlarga duch kelish orqali sodir boʻlganligidan darak beradi. Ushbu maqolada 
inson eʼtiqodidagi oʻzgarishlarning falsafiy-metodologik asoslari Gʻarb faylasuflarining ilmiy qarashlari asosida 

Avgustin, imperativlar. 

KIRISH 

Bilish tarixiga nazar tashlansa, ushbu tushuncha dastlab antik davr faylasuflari 

tomonidan bilish jarayonini oʻrganishda yordamchi kategoriya sifatida paydo boʻlganligi va 

qoʻllanilganligi koʻzga tashlanadi. Masalan, Platon oʻz qarashlarida eʼtiqod deganda inson 

ruhiyatining bilish bilan bogʻliq boʻlgan tarkibiy qismi deb tushuntirgan boʻlsa, Aristotel esa 

inson tafakkuridagi ishonchning subyektiv, psixologik asosi sifatida tushuntirishga uringan. 

Uning taʼkidlashicha, “har qanday fikrga eʼtiqod, eʼtiqodga esa ishonch, ishonch uchun esa 

ratsional asos”[1] zamin boʻlib hisoblanadi. Umuman olganda gnoseologiya tarixining ibtidosi 

boʻlgan bu davrda bilishning asosiy metodi kuzatish boʻlganligi va undan keng foydalanilganligi 

eʼtiqod kategoriyasini tushunishda ham oʻz aksini topgan edi.  

mailto:a.umurzakov@gmail.com

ADABIYOTLAR TAHLILI VA METODOLOGIYA 

Oʻrta asrlarga kelib esa diniy qadriyatlarning ustuvor mavqega koʻtarilishi oqibatida 

eʼtiqodni falsafiy kategoriya sifatida oʻrganishda unga bilimni qarshi qoʻyishga urinish hollari 

oʻta kuchayganligi yaqqol koʻzga tashlanadi. Ushbu hol diniy taʼlimot va konsepsiyalar jamiyat 

hayotida hukmron mavqega koʻtarilgan oʻrta asrchilik sharoitida bilim va haqiqatning yagona 

manbai diniy eʼtiqod ekanligi butun bilish jarayoni tayanadigan asosiy tamoyil sifatida ustuvor 

mohiyat kasb etganligining oqibati boʻldi. Bu esa, oʻz navbatida, eʼtiqod masalasida ratsionallik 

va irratsionallik muammolari munosabatiga nisbatan asta-sekin faylasuflarning qiziqishi ortib 

borishiga sabab boʻlgan edi. 

Yevropada Uygʻonish davri tufayli jamiyatning ijtimoiy, iqtisodiy, madaniy, maʼnaviy va 

ilmiy hayot sohalarida roʻy bergan tub oʻzgarishlar inson ongi va eʼtiqodida ham ulkan 

oʻzgarishlarga sabab boʻldi. Jumladan, amaliy fanlarning rivojlana boshlashi bilan ishlab 

chiqarishda, qoʻl mehnati bilan bevosita bogʻliq boʻlgan manufaktura koʻrinishida boʻlsa ham, 

sanoatning avj olib rivojlanishi kuzatila boshladi. Jumladan, bu davrga kelib mexanik energiyani 

bir joydan ikkinchi joyga uzatish, bugʻ energiyasini mexanik energiyaga aylantirish 

prinsiplarining ixtiro qilinishi odamlarning ongi va dunyoqarashini diniy eʼtiqoddan dunyoviy 

eʼtiqod tomon tubdan oʻzgartira boshladi. Mexanik soatlarning kashf etilishi shaharlardagi 

baland binolarning peshtoqlariga yirik va chiroyli soatlarni oʻrnatish imkonini berdi. Oddiy qoʻl 

mehnatiga tayanadigan ip yigiruv mexanizmlari vujudga keldiki, bu sanoatda jundan ip yigirish, 

undan esa mato toʻqish singari inqilobiy oʻzgarishlarga olib keldi. Bugʻ energiyasini mexanik 

energiyaga aylantirish tufayli esa temir yoʻllar orqali harakatlanadigan transport vositalarining 

asta-sekinlik bilan boʻlsa-da, turmushga kirib kela boshlashini taʼminladi. Ana shu tarzda, 

ijtimoiy taraqqiyotda shu davrgacha hukm surgan diniy eʼtiqodga qarama-qarshi oʻlaroq, aql-

idrokning roli va ahamiyati keskin koʻtarildi. Bu esa oʻz navbatida eʼtiqod tarixida 

Maʼrifatparvarlik va Romantizm davrini boshlab berdi. Bu davrning asosiy mohiyati har qanday 

eʼtiqod bilim va aqlga tayanishi lozimligi tamoyili ustuvor ahamiyat kasb eta boshlaganligidan 

iboratdir. Natijada fizika, mexanika kabi fundamental amaliy fanlar gurkirab rivojlana boshladi 

va ular olamning umumiy manzarasi ilmiy bilimlarga tayangan holdagina yaratilishi 

mumkinligini har tomonlama isbotlash uchun harakatga tushdi.  

Bizningcha, bilish tarixida inson ongi va eʼtiqodiga oid qarashlar rivojiga taʼsiri nuqtai 

nazaridan Yangi Davr falsafasiga asos solgan buyuk nemis faylasufi I. Kantning eʼtiqod, ishonch 

va bilish tushunchalari toʻgʻrisidagi falsafiy qarashlari alohida oʻrin tutishi hamda oʻz davrida 

ham, tarixning keyingi pallalarida ham keng jamoatchilikda katta qiziqish uygʻotganligi 

xususida batafsilroq toʻxtalib oʻtish umumiy maqsadga erishishimizda juda qoʻl keladi va 

bunday yondashuv, oʻylaymizki, tadqiq etilayotgan mavzuning falsafiy jihatlarini teranroq 

tahlil etish uchun koʻp jihatdan yordam beradi.  

Kant falsafasida eʼtiqod mantiqiy isbotlash mumkin boʻlmagan, balki axloqiy imperativni 

asoslash uchun zarur boʻlgan aqlning pozitsiyasi, deb tushuntiriladi .Bunda shuni taʼkidlash 

lozimki, diniy dunyoqarash bilan murosa qila olmaslikdan iborat markscha falsafa hukmronligi 

davrida Kantning bu boradagi qarashlari ancha tanqidlarga duchor etilgan edi. Xususan, “Sof 

aqlni tanqid” asaridagi “Men eʼtiqodga joy berish uchun bilimni cheklashga majbur boʻlgan 

edim”[2] iborasi uchun uning fikrlari agnostitsizmda ayblangandi. Tabiiyki, bunga marksizm 

falsafasining ushbu nemis faylasufi qarashlariga nisbatan adolatsiz munosabati sabab boʻlgan 

edi. Gap shundaki, bu iboraning nemischa variantidagi aufheben feʼli aslida faqat cheklash 

maʼnosidan koʻra boshqa koʻplab maʼnolarga ham egaligi nemis faylasufini qoralab tasvirlash 

uchun eʼtibordan chetda qoldirilgan. Holbuki, iboradagi ushbu terminni Kant bilimni eʼtiqoddan 

ustun qoʻymoq, koʻtarmoq maʼnosida ishlatgan. 

Xudoning borligi va narigi dunyoning mavjudligi Kantning inson eʼtiqodiga oid falsafiy 

qarashlari orasida alohida eʼtiborga loyiq fikr hisoblanadi. Oʻz taʼlimotida u ushbu qarashlarni 

eʼtiqodga aylantirish maqsadida Xudoning borligini isbot talab qilinmaydigan “biz uchun narsa” 

sifatida tushuntirishga urindi. Buning uchun Kant Xudoning borligi hech qanday shubha 

uygʻotmaydigan va isbot talab qilmaydigan bilim, deb eʼlon qildi va shuning uchun u oʻz 

mohiyatiga koʻra eʼtiqoddan ustun turishini taʼkidladi. Shuning uchun gnoseologiyaning asosiy 

maqsadi bilimlarning ishonchliligini asoslashdan iborat deb bilmagan Kant eʼtiqod 

tushunchasini oʻrta asrchilik sharoitidagi Avreliy Avgustin singari ayrim xristian 

dogmatiklaridek credo ut intelligam, yaʼni “anglash uchun eʼtiqod qilaman”, qabilida biron bir 

diniy qarashlar tizimiga ishonishdan iborat, deb tushungan emas. Ayni paytda, Kant 

tasavvuridagi eʼtiqod tushunchasi koʻpchilik dindorlar hisoblaganidek, martaba uchun 

kibrlanish predmeti ham emas. Aksincha, eʼtiqodga nisbatan bunday yondashuvlarni Kant 

oʻzining “Din faqat birgina aql doirasida” asarida qattiq tanqid qilgan edi.  

Tarixdan maʼlumki, eʼtiqod tushunchasining yigirmadan ortiq maʼnosi tahlil qilingan 

ushbu asar, oʻz davridagi hukmron doiralarning qattiq noroziligiga uchragani sabab, Kantning 

hayotida anchagina muammolarni keltirib chiqargan edi. Jumladan, 1755 yilda metafizik bilim 

tamoyillari toʻgʻrisidagi dissertatsiyasini himoya qilib, universitetda dars berish huquqini 

qoʻlga kiritgan boʻlsa-da, biroq ana shu asar tufayli bu huquqdan foydalanish I.Kantga oson 

kechmadi. Gap shundaki, yuqorida qayd etilgan asar sabab I. Kantning kafedrada professorlik 

lavozimini egallash uchun bergan arizasi javobsiz qoldirilgan va bunga erishish uchun, oz emas-

koʻp emas, oʻn besh yil kutishiga toʻgʻri kelgan. Natijada yosh olim ana shu muddat davomida 

tirikchilik uchun privat-dotsent sifatida faoliyat koʻrsatishga majbur boʻlgan. Fikrimizcha, 

ushbu fakt ham hayotdagi oʻzgarishlarning eʼtiqodga nisbatan taʼsiriga bir misol boʻla oladi. 

Kant fikricha, “eʼtiqod” soʻzi, avvalo, fikr va bilim qatori subyektning u yoki bu 

mulohazalarining haqiqiyligiga ishonish darajasini baholash kategoriyasi boʻlib, barcha 

hollarda ham uni dinga aloqador tushuncha deb boʻlmaydi. Bunda maʼlumki, Kant matematika 

va nazariy tabiiyotshunoslikka oid bilim (die Wissen)larni ishonarlilik darajasi eng yuqori 

boʻlgan bilimlar deb hisoblagan va shuning uchun ana shu ikkala fanni eʼtiqodda hech qanday 

shubha uygʻota olmaydigan nazariy bilish fanlari qatoriga qoʻygan[3]. 

Shu oʻrinda u fikr (die Meinung) tushunchasini ham tavsiflab, uning inson ishonchining 

quyi darajasida turishini taʼkidlaydi. Kant fikricha, fikr subyekt tomonidan u yoki bu 

mulohazaning haqiqiyligining eʼtirof etilishi, tan olinishidir. U taʼkidlaydiki, fikr subyekt 

tomonidan nazariy bilish talablariga toʻliq rioya etilgan holdagina bilimga aylanishi mumkin. 

Shuning uchun Kant eʼtiqodni qatʼiy ishonch deya baholagan edi. Biroq ayni paytda, uning 

fikricha, eʼtiqod fikrdan farqli ravishda bilim boʻla olmasligi mumkin, chunki ularning 

predmetlari bir biridan tubdan farq qiladi va turlicha maqsadlarga xizmat qiladi. Bilish 

faoliyatining oxir oqibatda bilim va eʼtiqodga eltuvchi usullari ham bir biridan qatʼiyan farq 

qiladi. Bilim, Kant fikriga koʻra, faqat nazariy bilish jarayonining mahsuli boʻlishi mumkin boʻlsa, 

eʼtiqod esa quruq muhokamaga asoslangan (spekulyativ) va amaliy bilish jarayonining 

mahsulidir. 

Taʼkidlash oʻrinliki, Kant tomonidan oʻylab topilgan va ilmiy muomalaga kiritilgan 

“nazariy bilish” va “amaliy bilish” terminlari uning zamondoshlari uchun ham notanish edi, 

chunki shu paytga qadar falsafada ratsional va empirik bilish turlarigina maʼlum boʻlib, ulardan 

nazariy va amaliy fanlar doirasida anʼanaviy ravishda foydalanib kelishar edi. Vaholanki, 

ratsional bilish qatʼiy talablar doirasida chegaralangan jarayon boʻlsa, empirik bilish esa inson 

faoliyatidan tashqarida amalga oshirib boʻlmaydigan, ularning istak-irodasi tomon 

yoʻnaltirilgan jarayon ekanligi hamma uchun tushunarli edi.  

Shu maʼnoda Kant talqinidagi nazariy va amaliy bilish anʼanaviy qarashlardan farq 

qiladi. Koʻpchilik faylasuflardan farqli ravishda, Kant tushuntirishicha, nazariy bilish empirik 

bilishning ziddi emas va, binobarin, ratsional hisoblanmaydi. Bilishning ikki turini taqqoslar 

ekan, Kant aytadiki, aql “oʻz predmetiga ikki yoqlama munosabatda boʻlishi, xususan: yoki 

ushbu predmet va uning tushunchasiga oddiygina taʼrif(die Bestimmung) berishi, yoxud uni 

amalga oshirishi (wirklich zu mfchen) mumkin. Birinchisi aqlni nazariy, ikkinchisi esa amaliy 

bilishni (Erkenntnis der Vernunft) anglatadi”[4]. 

Voqealar rivojining istiqbolini koʻra olish orqali bashorat qilish yoki nomaʼlum boʻlgan 

voqealar yoki qonunlarni kashf etish, Kant fikricha, nazariy bilishning maqsadiga kirmaydi. 

Ilmiy kashfiyotlar qila olish alohida toifadagi noyob talant egalarining kamyob qobiliyatidir. 

Bunday kishilar oʻzlaridagi tabiatning ushbu ulugʻ inʼomi toʻgʻrisida hech kim bilan 

boʻlishmaydi. Nazariy izlanishlarning asosiy maqsadi, sogʻlom fikrlay oladigan kishilar 

tomonidan haqiqatan mavjud boʻlgan (das ist) narsalarni bilishdan iborat[4, 812]. Bor boʻlgan 

narsalarning mavjudligi (das Dasein) ga, Kantning taʼkidlashicha, faqat birgina benuqson 

mantiqiy mulohazalar yordamida, shuningdek, intellektual intuitsiya (intellektuelle 

Auschauung)ni ishga solgan holda ishonch hosil qilish mumkin emas[4, 437]. Biron narsaning 

haqiqatan mavjudligiga mushohada qilinayotgan predmetning tafakkurdagi u yoki bu 

tushunchaga muvofiqligini aniqlash yoʻli bilan ishonch hosil qilamiz, deydi Kant.  

Bunda mazkur predmetning makoniy va zamoniy hamda hissiy mushohadaviy tavsiflari 

( masalan, metallga xos boʻlgan yarqirash va b.) boʻlishi shartligini ham eslatib oʻtadi. Kant 

tasavvuridagi nazariy bilish yon-atrofimizdagi predmetlar, oʻsimliklar, hayvonot olami 

jonivorlarini aniqlash, tanish va tasavvur qilishdan iborat. Ratsional bilish predmetlari esa 

teologiya, psixologiya va kosmologiyaga oid boʻlib ( masalan, xudo, oʻlmas jon va ruh, olam va 

b.), amaliy jihatdan hissiyot, mushohada etish mumkin boʻlmagan mohiyatdir va shuning uchun 

ular nazariy bilish emas, balki spekulyativ, yaʼni quruq muhokamaga asoslangan bilish 

obyektlari hisoblanadi[4, 812]. Ushbu predmetlar haqidagi bilimlarning haqiqatligini nazariy 

isbotlash faqat tajribaga oid boʻlgan predmetlarni bilish bilan bogʻliq boʻlgan matematika va 

nazariy tabiiyotshunoslik usullari yordamida mumkin boʻlib, bunday usul, Kant fikricha, faqat 

mantiqiy ziddiyatlardan iborat boʻlgan antinomiyalarni hosil qiladi. Mantiqiy ziddiyatlarga ega 

boʻlmagan bilimlar esa ratsional boʻlib, ularning haqiqatligi hech qachon shubha uygʻotmaydi 

va shuning uchun ularga ishonish mumkin. Masalan, xudoning borligi, uning mavjudligi bizning 

ruhimizda va olamdaligi mantiqan ziddiyatsiz bilimlardir. Bunday ishonchni Kant doktrinal 

eʼtiqod deb atagan. Uning fikricha, oʻzga sayyoraliklarning borligi ham ana shunday ishonchli 

eʼtiqodga kiradi[4, 1015]. 

Maʼlumki, Kantning hayoti va faoliyati ikkita, yaʼni “tanqidgacha” va “tanqidiy” davrlarga 

boʻlinadi. Tanqidgacha davrida u xudoning borligi toʻgʻrisidagi eʼtiqodda axloqiy amallarni 

yoʻnaltirish vositasini tasavvur etgan boʻlsa, tanqidiy davrga kelib esa eʼtiqodda inson hayotiy 

faoliyatining ajralmas tarkibiy qismini koʻra boshladi. Uning xulosasiga koʻra, insonlar u yoki 

bu xatti-harakatlarini amalga oshirish yoki ulardan tiyilish haqida bir toʻxtamga kelish haqidagi 

qarorga bundan biron bir muvaffaqiyatga erishishi yoki hech narsaga erisha olmasliklari uchun 

emas, balki ular yordamida oʻz maqsadlarini amalga oshirishlariga ishonishlari yoki 

ishonmasliklari uchun kelishadi. Bunda Kant oʻz maqsadlariga erisha olishga nisbatan 

ishonchni moʻljaldagi rejani amalga oshirish umididan iboratligi uchun amaliy ishonch deb 

ataydi. 

Faoliyat usullarini Kant xatti-harakatning amaliy qoidalari yoki axloqiy talablar 

(imperativlar) deb ataydi. Axloqiy talablar (imperativlar) rost yoki yolgʻon boʻlishi mumkin 

emas, chunki ular umuman mavjud boʻlmagan va yoʻq narsalar haqida, yaʼni agar bunga bizda 

istak boʻlmasa uni amalga oshirish buyurilgan-u, lekin hech qachon amalga oshmaydigan 

harakatlarni anglatadi. Shunday ekan, Kant imperativlar deb nomlagan axloqiy talablar faqat 

foydali yoki zararli, bajarilishi zarur yoki majburiy boʻlmaganlardan iborat boʻlishi mumkin.  

Bundan maʼlum boʻladiki, Kant falsafasida eʼtiqod mantiqiy isbotlash mumkin 

boʻlmagan, balki axloqiy imperativni asoslash uchun zarur boʻlgan aqlning pozitsiyasi, deb 

tushuntiriladi. Garchi, Kant qarashlarida muayyan ziddiyatlar mavjud boʻlsa-da, ular 

faylasuflarni eʼtiqod kategoriyasi xususida chuqurroq va kengroq mushohada yuritishga 

undaganligi bilan ahamiyatlidir. 

Nemis milliy mumtoz falsafasining buyuk vakili boʻlgan I.Kant taʼlimotida ishlab 

chiqilgan eʼtiqod kategoriyasining oʻziga xos mohiyati falsafiy tafakkur taraqqiyoti uchun 

muayyan darajada ahamiyat kasb etdi. Jumladan, bu boradagi uning yangicha yondashuvlari va 

qarashlari ensiklopedizmga daʼvo qilgan holda yoʻnaltirilgan boʻlib, tadqiq etilayotgan mavzu 

doirasidagi muammolar maydonini sezilarli darajada kengaytirdi. Bu, avvalo, XVIII asr oxiri va 

XIX asr boshlarida nemis klassik falsafasining shakllanishi va yanada rivojlanishida aqlni 

tabiatdan tarixga koʻchirish jarayonida ratsionalizm tamoyillarini qayta tiklash uchun yaqindan 

yordam berdi va bu bilan Fixte, Shelling, Gegel, Fayerbax kabi faylasuflar taʼlimotini oʻzida aks 

ettirgan Yangi Davr falsafasi uchun alohida zamin rolini bajardi. 

Gnoseologik zaruriyat esa bugungi kunda ham butun Kant falsafasi singari uning eʼtiqod 

kategoriyasi xususidagi qarashlariga ham qayta-qayta murojaat qilishga undamoqda.  

NATIJALAR VA MUHOKAMA 

Kezi kelganda shuni ham alohida taʼkidlash joizki, keyingi yillarda eʼtiqod kategoriyasiga 

nisbatan katta eʼtibor qaratayotganlar orasida huquqshunoslik yoʻnalishi vakillarining 

yondashuvi ham mavzuning mohiyatini tushuntirishda muayyan darajada ilmiy qimmatga ega. 

Bunda baʼzi mutaxassislarning eʼtiqod tushunchasi tarkibida “ichki ishonch” mavjudligini ham 

ajratib koʻrsatishayotganliklari, ayniqsa, eʼtiborga molik. Ushbu kategoriya huquqshunoslik 

kurslarida koʻp ishlatiladigan tushuncha hisoblanadi. Masalan, I. Ya. Foyniskiy huquqshunoslik 

kursida sudya va tergovchilarning koʻrib chiqilayotgan jinoyat ishlarida mutaxassisning 

maʼlumotlar bilan tanishish natijasida ularga baho berish uchun tahliliy fikrlash natijasi 

koʻrinishi sifatida “ichki ishonch” hosil boʻlishi mumkinligini taʼkidlaydi.  

Shu oʻrinda jinoyatchilikka qarshi kurash jarayonida “ichki ishonch” mavjudligini eʼtirof 

etish baʼzan subyektiv yondashuvlarni obyektivlashtirish uchun urinishlar bilan bevosita 

bogʻliqligini ham taʼkidlash zarur. Afsuski, jinoyat protsessual ishlarni koʻrib chiqish 

amaliyotida ana shunday holatlar ham uchrab turadiki, bu jamiyat taraqqiyotiga jiddiy salbiy 

taʼsir koʻrsatadi. Gap shundaki, bunday ishlarning ortida hamisha alohida insonlarning taqdiri 

turadi. Agar misollarga murojaat qiladigan boʻlsak, “ichki ishonch” mavjudligi muammosi 

toʻgʻrisida fikr yuritish yoki uni amaliyotga qoʻllash toʻgʻrisida gap ketganda, nihoyatda hushyor 

holda, maʼlumotlarni tahlil etish chogʻida muammoning barcha jihatlarini tarozi pallasida 

qayta-qayta oʻlchab koʻrgandan soʻnggina xulosa chiqarishga eʼtibor qaratish lozim. Qolaversa, 

bunday yondashuv jamiyat hayotining barcha sohalari uchun ham birdek taalluqli ekanligini 

ham hech qachon esdan chiqarmaslik zarur. Chunki yaqin oʻtmishimizdagi adolatsizlik 

qurbonlariga aylanganlar taqdiri “ichki ishonch” mavjudligiga ishonish masalasiga yuzaki 

yondashish mumkin emasligidan guvohlik beradi. 

Shunday qilib, misolga oʻtadigan boʻlsak, oʻtgan asrning 30-yillarida “ichki ishonch” 

mavjudligi masalasi subyektiv idealistik mazmunda talqin etilishi oqibatida oʻsha davr 

jamiyatida ommaviy inqiroz roʻy berganligi, minglab begunoh insonlarning “ichki ishonch” 

mavjudligiga zoʻrlab ishontirishga majbur etilganligi natijasida tariximizning ayrim sahifalarini 

oʻchirib yuborishga urinish hollariga yoʻl qoʻyildi. Bunda oʻsha paytda sobiq sovetlar mamlakati 

prokurori vazifasida ishlagan A.Ya Vishinskiy yozishicha: “Sudyaning ichki ruhiyatidan 

kelayotgan – bu toʻgʻri, sen toʻgʻri hal qilding, degan ichki “xitob” — bu oxir oqibatda barcha 

dalillarning qimmati va ahamiyatini hamda umuman butun jarayonni aniqlab beradigan ichki 

ishonch ovozidir”[5]. Holbuki, uning oʻzi “yashirin soha” deb atagan “ichki ishonch”ni nazorat 

qilib boʻlmasligini koʻp bor taʼkidlagan. Bu uning nazariya sohasida ham yetuk mutaxassis 

boʻlmaganligidan, afsuski, oʻsha davr rahbariyati tomonidan jamiyat taraqqiyotining oʻta 

muhim sohalaridan biri boʻlgan qonun ustuvorligini taʼminlash, jamiyat taraqqiyotida adolat 

tamoyillariga toʻliq rioya qilish, inson huquqlari va erkinliklarini himoya qilish, inson qadri va 

qimmati ustuvorligini joyiga qoʻyish va buning uchun kurashishdan iborat masʼuliyatli va 

muqaddas ishga ana shunday nomaʼqul “ichki ishonch”ga ega boʻlgan kishiga topshirib 

qoʻyilganligidan dalolat beradi. Hammasidan yomoni uning “ichki ishonch”i oʻsha mashʼum 

davrlarda koʻplab davlat va partiya xodimlari, rahbarlar, qonun himoyachilariga yaqin 

oʻtmishimiz xotirasiga aylanayotgan kovid kasalligi misol “tez yuqdi” va bu bir necha oʻn 

yilliklar davomida jamiyat rivoji va ravnaqini jar yoqasiga keltirib qoʻydi. 

XULOSA 

Aslida esa, bizningcha, ichki ishonch eʼtiqod darajasiga yetishi uchun aniqlangan 

dalillarning baholash mezoniga tayanishi lozim. Yuqorida keltirilgan holatlar shundan dalolat 

beradiki, dalillarning toʻgʻriligini baholash subyektning oʻzi tomonidan shaxsiy ishonish-

ishonmasligiga qarab tekshirilgan. Biroq bilish nazariyasining asosiy qoidasiga koʻra bilim 

haqqoniyligining asosi subyektda emas, balki bilish obyektida, yaʼni bilinayotgan obyektdan 

tashqarida boʻlishi lozim. Har qanday bilim oʻzida aks ettirilayotgan bilish obyektining 

mohiyatiga mos kelgan holdagina haqiqat bilimlikka daʼvo qila oladi. Qizigʻi shundaki, 

hozirgacha ham ayrim mualliflar tomonidan ichki ishonchni dalillarni tasdiqlay oladigan mezon 

sifatida talqin qilish uchramoqda. Masalan, Yu.K.Orlov ichki ishonchni amaliyotning bilvosita 

namoyon boʻlishining mezoni deya taʼriflaydi[6]. Yondashuvlar orasida ichki ishonchni jinoyat 

ishlarini oʻrganish jarayonining zamini, mezoni, jarayoni, usuli, natijasi deb qaraydiganlar ham 

yoʻq emas. 

